
Communications 2017-NR01 

ᓴᖅᑭᑕᐅᑲᐅᑎᒋᔭᕆᐊᓕᒃ 

 

ᑯᐃᓐ ᐃᓕᓴᐱ II ᐃᓕᓐᓂᐊᕐᓂᕐᒧᑦ ᑐᓐᓂᖅᑯᑕᐅᕙᒃᑐᑦ ᑐᓂᔭᐅᕗᑦ 

ᐊᔪᙱᓐᓂᖅᐹᓄᑦ ᓄᓇᕘᒥ ᐃᓗᐊᖅᓴᐃᔨᕈᖅᓴᓂᕐᒧᑦ ᐃᓕᓐᓂᐊᖅᑎᓄᑦ 
 

ᐃᖃᓗᐃᑦ, ᓄᓇᕗᑦ (ᔮᓄᐊᕆ 16, 2017) – ᑎᓴᒪᑦ ᑯᐃᓐ ᐃᓕᓴᐱ II ᐃᓕᓐᓂᐊᕐᓂᕐᒧᑦ ᑐᓐᓂᖅᑯᑕᐅᕙᒃᑐᓂᒃ, ᑲᑎᖦᖢᒋᑦ 

$12,000−ᖑᓪᓗᑎᒃ, ᐅᓪᓗᒥ ᑐᓐᓂᖅᑯᑕᐅᓚᐅᖅᐳᖅ ᐊᔪᙱᓐᓂᖅᐹᓄᑦ ᓄᓇᕘᒥ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᖕᒥ 

ᐃᓗᐊᖅᓴᐃᔨᕈᖅᓴᓂᕐᒧᑦ ᐃᓕᓐᓂᐊᖅᑎᓄᑦ. ᑐᓐᓂᖅᑯᑏᑦ ᐃᓚᒋᔭᐅᖃᑕᐅᔪᑦ ᐋᓐᓂᐊᖃᖕᓇᙱᑦᑐᓕᕆᔨᒃᑯᑦ ᑮᓇᐅᔭᑎᒍᑦ 

ᐃᑲᔪᐃᓐᓇᖕᓂᖏᓐᓄᑦ ᐱᓕᒻᒪᒃᓴᐅᑕᐅᓂᐊᖅᑐᓄᑦ ᓄᓇᕗᒻᒥᐅᓄᑦ ᐋᓐᓂᐊᓯᐅᑎᓄᑦ. 

 

“ᖁᕕᐊᓱᖃᑎᒋᔪᒪᕙᒃᑲ ᑐᓐᓂᖅᑯᓯᐊᖅᑐᑦ, ᑭᒡᒐᖅᑐᖅᖢᒋᓪᓗ ᓄᓇᕗᒻᒥᐅᑦ, ᖁᔭᓐᓇᒦᒃ ᓄᓇᕗᒻᒥᑦ ᓯᓚᑦᑐᖅᓴᕐᕕᐅᑉ 

ᐃᓕᓐᓂᐊᕐᑎᖏᓐᓄᑦ ᐋᓐᓂᐊᓯᐅᑎᐅᓂᖕᒧᑦ ᐃᖅᑲᓇᐃᔮᖅᑖᕋᓱᒃᑐᓄᑦ,” ᐅᖃᖅᑐᕕᓂᖅ ᒥᓂᔅᑕ ᔪᐊ1ᔾ ᕼᐃᒃᔅ. 

“ᑐᓐᓂᖅᑯᑏᑦ ᐃᓕᓐᓂᐊᕆᐊᕈᑏᑦᓪᓗ ᑐᓂᔭᐅᓲᑦ ᐋᓐᓂᐊᖃᖕᓇᙱᑦᑐᓕᕆᔨᒃᑯᓐᓄᑦ ᐋᓐᓂᐊᓯᐅᑎᒃᓴᓄᑦ 

ᐋᓐᓂᐊᓯᐅᑎᐅᔪᒪᔪᓄᓪᓗ ᐃᓕᓐᓂᐊᕐᑎᓄᑦ ᐃᓚᒋᖕᒪᔾᔪᒃ ᐊᖏᖅᓯᒪᓂᑦᑎᓐᓂᑦ ᐃᓕᓐᓂᐊᖁᔨᓪᓗᑕ ᐱᐊᓂᒃᓯᖁᔨᓪᓗᑕᓗ 

ᐊᔪᙱᑦᑎᐊᖅᑐᓂᑦ ᓄᓇᕗᒻᒥᐅᓂᑦ ᐋᓐᓂᐊᓯᐅᑎᓕᕆᔨᓂᑦ ᓄᓇᕗᒻᒥᑦ.” 

 

ᑕᒪᑐᒪᓂ ᐊᕐᕌᒍᒥᑦ, ᐋᓐᓂᐊᖃᖕᓇᙱᑦᑐᓕᕆᔨᒃᑯᑦ ᓇᓗᓇᐃᖅᓯᓚᐅᖅᐳᑦ ᑖᒃᑯᐊ ᑲᓇᑕᒥᑦ ᐋᓐᓂᐊᖃᖕᓇᙱᑦᑐᓕᕆᔨᒃᑯᑦ 

ᐃᓕᓐᓂᐊᕈᑎᒃᓴᑎᒍᑦ ᑮᓇᐅᔭᖃᖅᑎᑦᑎᖃᑦᑕᖕᓂᐊᖕᓂᖏᓐᓂᑦ ᓄᓇᕗᒻᒥᑦ ᐃᓄᖕᓄᑦ ᐃᓕᓐᓂᐊᕐᑎᓄ 

ᐃᓗᐊᖅᓴᐃᔨᒃᓴᙳᕆᐅᖅᓴᕈᒪᔪ ᐊᑐᖅᖢᑎᒃ ᑲᔪᖏᖅᓴᐃᓂᖕᒧᑦ ᑐᓐᓂᖁᓯᐊᑎᒍᑦ (Indspire Awards program).  

 

ᑖᒃᑯᐊ 2017−ᒥᑦ ᐃᓕᓐᓂᐊᕐᓂᖕᒧᑦ ᑐᓐᓂᖅᑯᓯᐊᖅᑐᑦ:  ᕚᓗᕆ ᔭᖕ, ᒪᐃᕕᔅ ᐃᐅᓪ, ᓴᐸᑎ ᔅᑑᒃᔅ ᕙᓚᓐ ᐊᑎᓐᔭᓗ. 

ᒥᓂᔅᑕ ᕼᐃᒃᔅ ᑐᓂᓯᓚᐅᖅᑐᖅ ᐃᓕᓐᓂᐊᕐᑎᓂᑦ $3,000−ᓂᑦ ᐃᓕᓐᓂᐊᕆᐊᕈᑎᒃᓴᓄᑦ ᓂᕆᓐᓇᒃᑯᑦ ᐅᐱᒋᔭᐅᑎᓪᓗᒋᑦ. 

 

ᑯᐃᓐ ᐃᓕᓴᐱ II ᐃᓕᓐᓂᐊᕐᓂᖕᒧᑦ ᑐᓐᓂᖁᑏᑦ ᑐᓐᓂᖅᑯᑕᐅᕙᒃᐳᑦ ᐊᕐᕌᒍᑕᒫᑦ ᐊᔪᙱᓛᓄᑦ ᐃᓕᓐᓂᐊᕐᑎᓄᑦ 

ᐃᓕᓐᓂᐊᕐᑐᑦ ᐊᕐᕌᒍᓄᑦ ᒪᕐᕉᖕᓄᑦ, ᐱᖓᓱᓄᑦ ᑎᓴᒪᓄᓪᓗ ᐋᓐᓂᐊᓯᐅᑎᒃᓴᒧᑦ ᐃᓕᓐᓂᐊᕐᑎᓄᑦ. 

 
### 

 

ᐱᕙᓪᓕᐊᔪᓄᑦ ᖃᐅᔨᒋᐊᕐᕕᒃᓴᖅ: 

ᕌᓐ ᐅᐊᓯᖕᒃ  

ᑐᓴᐅᒪᑎᑦᑎᓂᕐᒧᑦ ᐱᓕᕆᔨᓪᓚᕆᒃ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

867-975-5710 

rwassink@gov.nu.ca 

